
	ISIXHOSA ULWIMI LOKUQALA UHLELO OLUPHAKAMILEYO

(Iphepha Lesibini)
121-1/2 H
	



	GAUTENG DEPARTMENT OF EDUCATION

SENIOR CERTIFICATE EXAMINATION
ISIXHOSA ULWIMI LOKUQALA UHLELO OLUPHAKAMILEYO
(Iphepha Lesibini)

IXESHA:  3 iiyure

AMANQAKU:  100

	IMIYALO:

· Eli phepha linamacandelo amathathu.

· Kwicandelo A umbuzo 1 unyanzelekile.
· Kwakulo icandelo A kumbuzo 2 kubuzwe imibuzo emine phendula imibuzo ibe MIBINI kuphela.

· Kwicandelo B no C mibini imibuzo kwicandelo ngalinye.  Phendula umbuzo ube MNYE kwicandelo ngalinye
· Ukuba ngaba ukhethe ukuphendula umbuzo omde kwicandelo B phendula umbuzo omfutshane kwicandelo C. Ukuba kwicandelo B ukhethe ukuphendula umbuzo omfutshane phendula umbuzo omde kwicandelo C.

· Yonke imibuzo mayiphendulwe ngesiXhosa esisulungekileyo.
	


	ICANDELO A 

IMIHOBE

AWESELWA 3– KWETANA W.M. (UMQOKELELI)
Lo mbuzo unyanzelekile.
	


	UMBUZO 1

Funda esi sicatshulwa singezantsi ngocoselelo uze uphendule imibuzo elandelayo.
	


	Indalo ncakasana yimveliso yabo.

Ezi ndlela zimbini zintlandlombini.

Emfutshan’ ayiqulathe buhle.

Umtyungaty’ uthwel’ okungatshitshiyo.

Umbuzo umi; ukheth’ eyiphi wena?

Okuze lula kofumbath’ umzuzu.

Ngooban’ abapheth’ umxhino?

Ngooban’ abafumbath’ utyefezo?

Okuze ngesitya kotshabalala.
kuze ngamathonti kozinza.

Masingahambi ngesaphulelo,
	3

6

9


	

	Sikuthambel’ okuyintsokolo.
	12
	


	1.1
Nika intsingiselo yemiqolo enomgca ngaphantsi.
	(4)


	1.2
Chaza indlela EZIMBINI ebomini / endalweni ezikhankanyiweyo nokuqulathwe zizo.
	(2)


	1.3
Nika umxholo walo mhobe.
	(2)


	1.4
Nika igama elithetha into enye nelithi kophalala njengoko lisetyenziswe kwesi sicatshulwa.?
	(2)

	
	[10]


	UMBUZO 2

Khetha imibuzo EMIBINI kuphela.

2.1
Funda ezi zicatshulwa uze uphendule imibuzo elandelayo.
	


	Yimbangi yokuphila

Ngundoqo womphefumlo

Wakon’ idal’ isazela

Ngumbhexeshi wazo iihambo

Zincomeka zigxekeka,

Kwiingcinga, kwintetha nokwenza.

Zicetyw’ aph’ iinkcuku

Zolwaz’ olunkungu

Yintlambo yeyelenqe.

Liziko lenqala geqe.

Luphinyano lwezabatha.
	3

6

9


	

	Nax’ ithul’ iyathetha.
	12
	


	2.1.1 Yintoni le yaziwa njengombhexeshi weehambo?

2.1.2 Yintoni umbhexeshi ngokwazi kwakho?

2.1.3 Bala iintsika zibe NTATHU apho luthi luphuhliswe khona olu bhexesho.

2.1.4 Sithini isihloko salo mhobe?

2.1.5 Chaza okokuba iyimbangi yokuphila njani le nto kuthethwa ngayo?

2.1.6 Chonga isivakalisi esisisichasaniso kwisitanza sokuqala.
	(1)

(2)

(6)

(2)

(2)

(2)

[15]


	OKANYE
	


	2.2
Funda lo mhobe ulandelayo wandule uphendule imibuzo elandelayo
	


	Masifund’ ukuqin’ ubomi yinkinge.

Qinani nonke, khanyisani zibane

Su’ncama kuphele wosindiswa kamva

Lenje njal’ ibhada likrobel’ ingcwaba

Ngawo loo mzuzu laphetshisw’ apho.

Ubomi ngumnqants’ onyukayo
Zamani bethu, qinani nomelele
	3

6


	

	Uthini na wen’ ukulahl’ ithemba?

Siyini isixhobo sakho edabini?

Wobaleka ngoko lukude notshaba 
	9
	


	2.2.1 Nika umxholo walo mhobe ungentla?

2.2.2 Umqolo wesine ukukhumbuza ntoni?  Cacisa.
2.2.3 Lungisa isiphene esikumqolo wokuqala.
2.2.4 Sisafobe sini esi sikrwelwe umgca ngaphantsi?

2.2.5 Nika intsingiselo yomqolo wethoba.
2.2.6 Nika amagama anentsingiselo enye nala.

(a) ingcwaba

(b) idabi

(c) ukuphetshiswa
	(2)

(4)

(2)

(2)

(2)

1x3=(3)

[15]


	OKANYE
	


	2.3
Funda esi sicatshulwa uze uphendule imibuzo elandelayo.
	


	Wena Sombawo:

Wena Sonini:

Wena Sokulunga:

Wena Ntozonke:

Wena Solufefe:

Usibekelis’ izulu ngamafu,

Unik’ ihlabath’ imvula,

Upholis’ imimoy’ eshushu

Uminy’ amalwandl’ anzulu,

Wena Nyulushe!
	3

6

9
	


	2.3.1 Siphuma kowuphi umhobe esi sicatshulwa?

2.3.2 Ngubani lo ukhahlelwayo apha?

2.3.3 Phuhlisa la mabinzana alandelayo

(a) Wena Ntozonke

(b) Wena Sonini

2.3.4 Bala izinto zibe NTATHU ezilawulwa ngulo mfo ukhahlelwayo ezibonisa ubungangamsha bakhe.
	(2)

(3)

(4)

(6)

[15]


	OKANYE
	


	2.4
Funda esi sicatshulwa uze uphendule imibuzo elandelayo.
	

	Sisidlo sazw’iindlebe

Luyolo lomphefumlo.

Yimbangi yobushushu.

Luchwayitiso ntliziyo

Yomelez’ abatyhwatyhwi,
Yakutsho ngondiliseko.
	3


	


	Kusike kuzw’ iintumbu.

Ingoma iyaxakisa;

Kuzalwa iyathetha,

Kufiwa iyalunga,

Kuvunyw’ ayiphetshwa,

Kulilw’ iyathandwa,

Ngumbaseli – ntliziyo,

Unik’ ithemba kwabaze.
	6

9

12
	


	2.4.1 Le mihlathi iphuma kowuphi umhobe?

2.4.2 Nika intsingiselo yesivakalisi esikrwelwe umgca ngaphantsi.

2.4.3 Ngentetho ethe poqo sikuxelela ntoni isitanza sesibini?

2.4.4 Nika iziganeko zibe zihlanu apho ithi ingoma isetyenziswe khona ngokombongo lo.

2.4.5 Nika isifanokuthi segama elithi “luchwayito.”
	(2)

(3)

(3)

(5)

(2)

[15]


	AMANQAKU ECANDELO A:
	[40]


	ICANDELO B

UMDLALO WEQONGA

Ukuba ngaba ukhetha umbuzo omde kweli candelo unyanzelekile ukuba ukhethe umbuzo onempendulo ezimfutshane kwicandelo C.  Ukuba ngaba ukhetha umbuzo oneempendulo ezimfutshane kweli candelo unyanzelekile ukuba ukhethe umbuzo omde kwicandelo C. 
UMBUZO 3

INZONZOBILA – B.B. MKONTO

Phendula umbuzo ube MNYE

3.1
Zitsho zitshone ezakho iinzipho uvumbulule ZONKE izizathu ezinokwenza uvumelane nala mazwi angezantsi apha.
	


	ZINZO:  MamNtakwenda, Nofinitshi mfaz’ akowethu wawundinqale ngantoni ukundifihlela inyaniso enje? Uyawubona na kodwa lo mhadi ubundombela wona?  Uyazibona na ezi zithungu zengca obuzithutha uwugquma?  Ndingumnt’ oyintoni na apha ebantwini?
	

	
	[30]


	OKANYE
	


	3.2 Yonwabela ezi zicatshulwna zingezantsi apha khon’ ukuze uphendule imibuzo elandelayo.

Isicatshulwa A:
	


	Bhongo: (Uyacinga) 
Tyhini madoda! Yintsimbi

yokuqala ekuseni.  Kazi ndakukwazi na ukulala obuhlayo?  Andinakho .  Umama usesazulwini senyama nozipho.  Utata uxhuzuleke umphefumlo, akanakulala yedwa.  Usiqamangele kambe umalume ngokuthi masingazidubi.  Phofu yintoni ebangele ukuba angothuki ngodade wabo?  Bubupolisa?  Bubudoda?  Nakanye kwezi!  Akafekethi ngomama.  Uqamel’ entweni engelonqindi kunjalonje.
	


	3.2.1 Xela amagama aba bantu baxhalelwe nguBhongo, lo mama, tata nomalume.

3.2.2 Xela esi sihelegu sithe sehla ngale mini esidala ubuthongo bungehli kulowo ucingayo.

3.2.3 Ukuba ngaba nawe mfundi akuvumelani nento yokokuba bubupolisa na okanye bubudoda na obu bubangele umalume angothuki ngodadewabo, zathuza ke  khetha icala libe linye, uvumbulula unobangela woko ngemigca eMIHLANU, ukuba ngaba uya vumelana kwakhona uyakuphinda wenze njalo ukuzathuza.

3.2.4 Chaza unobangela wokuba kwenzeke esi siganeko othe wasikhankanya kumbuzo 3.2.2 ngemigca emiHLANU.

3.2.5 Impendulo nesisombululo sale ngxaki kaBhongo sikhawuleze safumaneka  engekalali uBhongo yiza naso ngemigca emiHLANU.
	(3)

(2)

(5)

(5)

(5)


	Isicatshulwa B:
	


	Dlangisa: 
Ukuzenza akufani nokwenziwa.
Ndilikholelwe na elo lizwi?  Ewe, yayizezi zandla ezazimbhuqa uNomafa!  Yayikwangulo mlomo wam owawukhupha izibi!  Kwek! Madoda, hayi ulwimi olubethe okombane, olutshawuza kutsho kuthi gqebhe.  Ndamenjenjalo umntwan’ aseMaNtakwendeni.  Kwowu! Ilishwa lam!!
	


	3.2.6 Xela isizathu sokuba uNomafa azifumane elixhoba lazo zonke ezi zinto zikhankanywe apha kwesicatshulwa singasentla.

3.2.7 Uthe akuphuncuka kwezo zandla nakulowo mlomo uNomafa waya kuwela kowuphi umhlaba?

3.2.8 Yintoni eyenza ukuba abe uDlangisa uyazisola namhlanje?

3.2.9 Uyintoni umsebenzi kaDlangisa ngokwempangelo?
	(3)

(3)

(3)

(1)

[30]


	AMANQAKU ECANDELO B:
	[30]


	ICANDELO C

INOVELI

Ukuba ngaba ukhethe waphendula umbuzo omde kwicandelo B unyanzelekile okokuba uphendule umbuzo oneempendulo ezimfutshane kweli candelo.  Ukuba ngaba ukhethe waphendula umbuzo oneempendulo ezimfutshane kwicandelo B unyanzelekile ukuba ukhethe umbuzo omde kweli candelo. 
UMBUZO 4

ETSHATILE ENGATSHATANGA – S. C. SATYO
	


	4.1
Gubhulula umongo wale ntetho ingezantsi ngokolwazi lwakho lwale noveli utsho uzathuza uhleli kwicala elinye ubonisa okokuba ingaba ngenene uYoliswa uzibona enalo okanye engenalo kusini na ityala lama R500 kuSimeli.
	[30]


	“Uthini? uthi mna ndinetyala lama R500 kuwe?  Mna ndibe 

netyala kuwe?  Kanti ungumntu onjani?  Undithatha njani?
	


	OKANYE
	


	4.2
Funda ezi zicatshulwa uze uphendule imibuzo elandelayo.
	


	Isicatshulwa A:
	


	“Enye into ke, sisi, ngabantu abawagcinayo amadinga abo.  Ewe

kona akulula ukudibana naye umntu ngalo lonke ixesha umfuna kodwa idinga alenzileyo akufane nje uphoxeke kulo”  “He, ntombi yakuthi, khawundiphe le ke:  wona ke la madoda atshatileyo ajika nxayiphi kweliya litye likaPhungela ngabula wena?
	


	4.2.1 Ngoobani aba babini bancokola apha?

4.2.2 Xela ukwalamana nokuzalana kwaba babini.

4.2.3 Cacisa kakuhle le ndawo badibenele kuyo ngalo mzuzu.

4.2.4 Badityaniswa yintoni kule ndawo ngawo lo mzuzu?

4.2.5 Yintoni injongo yesithethi esi sokuqala ngala mazwi esiwabekayo?

4.2.6 Yiza nentsusa yayo yonke le ngxoxo.
	(2)

(2)

(4)

(2)

(3)

(3)


	Isicatshulwa B:
	


	“Simeli, usapho lwakho lwangasese luseza nakulo nyaka.” 

“Sukundibuza izinto otshoyo nawe ukuba zezangasese.”  Ahleke kakhulu endwebile amehlo uNomvelelo, aqhube ebuza ukuba ingaba uYoliswa uza kubakho na nangalowo unyaka.  Ude ekugqibeleni uSimeli waphendula krakrayo.  “Ungandikhumbuzi ngaloo mphangi nebhadakazi.
	


	4.2.7 Loluphi olusapho lwangasese kuthethwa ngalo apha?

4.2.8 Chaza isizathu sokokuba kuthiwe lusapho lwangasese olu.

4.2.9 Iyintoni inxaxheba yolu sapho njengoko kubonakala sengathi kulindelekile  nje nakulo nyaka nalapha koNomvelelo?

4.2.10 Ingaba uSimeli ubonakalisa umdla kulo mba kuthethwa ngawo kusini na?  Xhasa impendulo yakho ngokucaphula kwalapha kwisicatshulwa.
	(3)

(4)

(3)

(4)

[30]


	AMANQAKU ECANDELO A:
	[30]


	AMANQAKE EWONKE:
	100









































P.T.O.


